
TARBIYA FANIDA MILLIY-
MA’NAVIY MEROS VA 
HADISLAR ASOSIDA 
SHAXSNING MA’NAVIY-
AXLOQIY KAMOLOTINI 
SHAKLLANTIRISHNING ILMIY-
PEDAGOGIK PARADIGMALARI
Axmedov Boburjon Vasikovich
Nizomiy nomidagi O‘zbekiston milliy pedagogika universiteti,
Boshlang‘ich ta’lim pedagogikasi kafedrasi o‘qituvchisi

ORCID: 0009-0000-5274-8916

Annotatsiya: Mazkur ilmiy maqolada Sharq mutafakkirlari va muhaddis allomalarning boy ma’naviy-ilmiy merosi asosida 
“Tarbiya” fanining nazariy va amaliy asoslarini boyitish masalalari tahlil etiladi. Xususan, Imom Abu Iso at-Termiziyning 
hadis ilmiy merosida ilgari surilgan axloqiy, ma’naviy va pedagogik g‘oyalarning zamonaviy ta’lim-tarbiya tizimidagi o‘rni 
ilmiy jihatdan asoslab beriladi. Tadqiqotda allomaning hadislarida ifodalangan halollik, adolat, insonparvarlik, vijdon, sabr-
toqat, mas’uliyat kabi fazilatlarning yosh avlod tarbiyasidagi ahamiyati ochib beriladi. Shuningdek, maqolada O‘zbekiston 
Respublikasida amalga oshirilayotgan ta’lim siyosati, jumladan, “Tarbiya” fanining maqsad va vazifalari bilan hadis ilmiy 
merosining uyg‘un jihatlari yoritiladi. Tadqiqot natijalari Imom at-Termiziy merosini ta’lim jarayoniga integratsiya qilish yosh 
avlodni ma’naviy barkamol, e’tiqodli va ijtimoiy faol shaxs sifatida tarbiyalashda muhim metodik asos bo‘lib xizmat qilishini 
ko‘rsatadi.

Kalit so‘zlar: Tarbiya fani, hadis ilmi, Imom Abu Iso at-Termiziy, ma’naviy tarbiya, axloqiy kamolot, pedagogik meros, diniy 
qadriyatlar, barkamol shaxs, sog‘lom e’tiqod, milliy-ma’naviy meros, ta’lim va tarbiya.
Abstract: This scientific article analyzes the issues of enriching the theoretical and practical foundations of the subject 
“Education” based on the rich spiritual and scientific heritage of Eastern thinkers and hadith scholars. In particular, it 
provides a scientific justification of the role of moral, spiritual, and pedagogical ideas advanced in the hadith heritage of 
Imam Abu Isa at-Tirmidhi within the modern system of education and upbringing. The study highlights the significance of 
such virtues as honesty, justice, humanism, conscience, patience, and responsibility, reflected in the scholar’s hadiths, in 
the upbringing of the younger generation. Furthermore, the article examines the alignment between the educational policy 
of the Republic of Uzbekistan–particularly the goals and objectives of the subject “Education”–and the hadith scholarly 
heritage. The research findings demonstrate that integrating the legacy of Imam at-Tirmidhi into the educational process 
serves as an important methodological basis for fostering a spiritually mature, faithful, and socially active individual.

Key words: Education subject, hadith studies, Imam Abu Isa at-Tirmidhi, spiritual education, moral development, peda­
gogical heritage, religious values, well-rounded personality, sound belief, national and spiritual heritage, education and 
upbringing.
Аннотация: В данной научной статье анализируются вопросы обогащения теоретических и практических основ 
предмета “Воспитание” на основе богатого духовно-научного наследия восточных мыслителей и учёных-мухад­
дисов. В частности, научно обосновывается роль нравственных, духовных и педагогических идей, выдвинутых 
в хадисном наследии Имама Абу Исы ат-Тирмизи, в современной системе образования и воспитания. В иссле­
довании раскрывается значение таких качеств, как честность, справедливость, гуманизм, совесть, терпение и 
ответственность, отражённых в хадисах учёного, в воспитании молодого поколения. Также освещаются гармо­
ничные аспекты государственной образовательной политики Республики Узбекистан, в частности цели и задачи 
предмета “Воспитание” в сопоставлении с хадисным научным наследием. Результаты исследования показывают, 
что интеграция наследия Имама ат-Тирмизи в образовательный процесс служит важной методической основой 
для формирования духовно зрелой, убеждённой и социально активной личности.

Ключевые слова: предмет “Воспитание”, хадисоведение, Имам Абу Иса ат-Тирмизи, духовное воспитание, нрав­
ственное развитие, педагогическое наследие, религиозные ценности, гармонично развитая личность, здоровые 
убеждения, национально-духовное наследие, образование и воспитание.

KIRISH
Insoniyat tarixida ta’lim va tarbiya masalalari jamiyat taraqqiyotining muhim omillaridan biri sifatida qaralib 

kelinadi. Ayniqsa, Sharq uyg‘onish davrida yashab ijod qilgan buyuk ajdodlarimiz tomonidan ta’lim-tarbiya, 
axloq, ma’naviyat va komil inson tarbiyasi masalalariga oid yaratilgan ilmiy-falsafiy hamda diniy-ma’rifiy meros 
bugungi kunda ham o‘z ilmiy va amaliy ahamiyatini saqlab qolmoqda. Xususan, Alisher Navoiy, Abu Nasr 
Forobiy, Jaloliddin Rumiy singari mutafakkirlar asarlarida shaxsning ma’naviy yetukligi, ijtimoiy mas’uliyati, 
ilmga munosabati hamda tarbiyaviy talablar tizimli ravishda yoritilgan.

O‘zbekiston Respublikasi Prezidenti Shavkat Mirziyoyev Toshkent shahrida o‘tkazilgan Islom taraqqiyot 
banki Boshqaruvchilar kengashining 46-yillik yig‘ilishida ishtirok etdi. Mazkur tadbir an’anaga muvofiq, davlat 
madhiyasi ijrosi hamda Qur’on oyatlarining tilovati bilan boshlandi. Anjumanda so‘zga chiqqan Prezident Islom 
taraqqiyot bankining navbatdagi yillik yig‘ilishini Toshkent shahrida o‘tkazish muhim ramziy ahamiyatga ega 
ekanini ta’kidladi. Davlat rahbarining fikricha, mazkur tadbir O‘zbekistonning islom olami taraqqiyotiga qo‘shib 
kelayotgan hissasi bilan bir qatorda, mamlakatda so‘nggi besh yil davomida amalga oshirilayotgan izchil va 
keng ko‘lamli islohotlarning xalqaro miqyosda e’tirof etilayotganidan dalolat beradi.

Nutqda, shuningdek, o‘zbek xalqining buyuk ajdodi va butun musulmon dunyosida yuksak ehtirom bilan 
tilga olinadigan Imom al-Buxoriy hazratlari merosiga murojaat qilindi. Xususan, u zot jamlagan Sahihi Buxoriy 
asarida keltirilgan mashhur hadisi sharifda: “Albatta, amallar niyatga bog‘liqdir”, degan hikmatli fikr bayon etil­
gani eslatib o‘tildi. Mazkur hadis inson faoliyatining ma’naviy mohiyatini anglashda muhim ahamiyatga ega. 
Shuningdek, u jamiyat taraqqiyoti hamda islohotlar samaradorligini baholashda axloqiy mezon sifatida talqin 
etiladi [1].

Oʻzbekiston Respublikasining Birinchi Prezidenti Islom Karimov taʼkidlaganidek: “Bugungi kunda islom 
diniga nisbatan butun dunyoda qiziqish va intilish kuchayib, uning xayrixoh va tarafdorlari koʻpayib borayotgani 
hech kimga sir emas. Buning asosiy sababi muqaddas dinimizning haqqoniyligi va pokligi, insonparvarligi va 
bagʻrikengligi, odamzotni doimo ezgulikka chorlashi, hayot sinovlarida oʻzini oqlagan qadriyat va anʼanalarni 
ajdodlardan avlodlarga yetkazishdagi beqiyos oʻrni va ahamiyati bilan bogʻliq” [2-36].

Shuningdek, quyidagi fikr ham eʼtiborga molik: “Nega biz mustaqilligimizning dastlabki kunlaridan boshlab 
shu ulug‘ ajdodlarimizning tabarruk nomlarini tiklashga kirishdik? Chunki bu buyuk insonlarning aziz nomlari va 
o‘lmas merosi muqaddas dinimiz bilan chambarchas bog‘langan. Ularni bir-biridan ajratib bo‘lmaydi. Biz dini­
mizni bu ulug‘ nomlarsiz, bu ulug‘ nomlarni esa dinimizsiz tasavvur qila olmaymiz” [3, 10-11].

Darhaqiqat, Islom Karimov taʼkidlashicha: “…Biz musulmon dini haqida gapirganda, avvalo, Olloh va 
uning rasulini, o‘zimizga ruhan yaqin bo‘lgan ulug‘ allomalarimiz hamda imomlarimizni tasavvur qilamiz. Mana 
shu qutlug‘ zaminimizda tug‘ilib voyaga yetgan, muborak nomlarini butun islom dunyosi cheksiz ehtirom bilan 
tilga oladigan Imom al-Buxoriy, Imom at-Termiziy, Xoja Bahouddin Naqshband, Ahmad Yassaviy, Abdulholiq 
G‘ijduvoniy, Zamaxshariy kabi piri komillarimizni nazarda tutamiz. Maʼnaviy hayotimizni ana shu ulug‘ nomlar 
bilan bog‘laymiz. Kim bu haqiqatni inkor eta oladi? … Biz bu mutafakkirlarimizning qutlug‘ merosidan butun 
xalqimiz, jumladan, yoshlarimizning ham bahramand bo‘lishiga, ularning mana shunday maʼnaviy muhitda 
kamol topishiga, islom dinining insonparvarlik falsafasi hamda buyuk g‘oyalari yosh avlod yuragidan ham joy 
olishiga sharoit yaratmoqdamiz. Boshqacha aytganda, biz farzandlarimizni dunyoviy bilimlar bilan bir qatorda 
Imom al-Buxoriy to‘plagan hadislar, Naqshbandiya taʼlimoti, Termiziy o‘gitlari va Yassaviy hikmatlari asosida 
tarbiyalamoqdamiz” [3-11].

Shuningdek, islom olamida “tafsirlar podshosi” sifatida eʼtirof etilgan “Al-Kashshof” asarining muallifi 
Zamaxshariy kabi allomaning yurtimizdan yetishib chiqqani alohida eʼtiborga loyiqdir. Mazkur alloma ushbu 
tafsirni Makkai Mukarramada, Kaʼba ro‘parasidagi hujrada yozgani sababli “Jorulloh” – “Allohning qo‘shnisi” 
degan sharafli laqabga sazovor bo‘lgan. U ayni paytda arab tilshunosligi rivojiga ulkan hissa qo‘shgan bo‘lib, 
uning lug‘aviy asarlari bugungi kunda ham asosiy ilmiy manbalardan biri sifatida foydalanilmoqda. Imom Buxoriy 
kabi Zamaxshariyning nomini bilmagan arab olimi yoki mudarrisini, hatto oddiy o‘quvchini uchratish qiyin [4-6].

Shu bilan birga, Butun Osiyo qit’asining vakili bo‘lgan Toshkent shahri bilan bir qatorda arab dunyosidan 
Fes (Marokash) va Tripoli (Liviya) shaharlari, shuningdek, Afrika qit’asidan Dakar (Senegal) shahri ham Islom 
madaniyatining poytaxtlari deb eʼlon qilindi. O‘zbekistonning islom madaniyati va ilm-fani rivojiga qo‘shgan 
hissasi, boy tarixiy merosi hamda madaniy yodgorliklarni asrash va yanada boyitish borasidagi saʼy-harakatlari 
natijasida Toshkent shahri ana shunday yuksak eʼtirofga sazovor bo‘ldi.

Haqiqatan ham, mustaqil O‘zbekistonning poytaxti musulmon dunyosida o‘ziga xosligi, mahobatli madrasa 
va masjid binolari, minglab nodir qo‘lyozmalarga boy kutubxonalari hamda islom uyg‘onishi davrining buyuk 
ustalari – alloma va me’morlar ijodiga mansub noyob namunalarni ko‘z qorachig‘iday asrab-avaylayotgan 
muzeylari bilan butun dunyodan kelayotgan mehmonlarni hayratga soladi.

Toshkent shahrida Toshkent islom instituti (Imom al-Buxoriy nomidagi), Ko‘kaldosh madrasasi hamda 
Toshkent islom universiteti faoliyat ko‘rsatmoqda [5].

Jahon amaliy fanlari rivojiga bevosita ta’sir ko‘rsatgan Abu Ali ibn Sino tomonidan yaratilgan ilmiy 
asarlar, oradan asrlar o‘tganiga qaramay, bugungi kunda ham AQSh, Angliya va Germaniya kabi rivojlangan 
davlatlarning tibbiyot sohasida muhim ilmiy manba sifatida keng qo‘llanilmoqda. Shuningdek, Mirzo Ulug‘bek, 
Abu Rayhon Beruniy, Ahmad al-Farg‘oniy, Muhammad al-Xorazmiylarning ilmiy faoliyati aniq fanlar yo‘nalishida 
insoniyat taraqqiyotiga beqiyos hissa bo‘lib qo‘shilgan.

Bundan tashqari, diniy qadriyatlar va ma’naviy tarbiyani rivojlantirish yo‘lida fidokorona xizmat qilgan vatan­
dosh allomalar – Muhammad ibn Ali Hakim at-Termiziy, Imom al-Buxoriy va Imom Abu Iso at-Termiziylarning 
ilmiy merosi butun islom olamida keng e’tirof etilgan. Ularning asarlari qator Osiyo davlatlaridagi ilmiy markaz­
larda o‘rganilgan bo‘lsa-da, O‘zbekistonda mazkur merosning pedagogik va tarbiyaviy jihatlari hali yetarli dara­
jada tadqiq etilmagan.

Shuningdek, Yusuf Xos Hojib, Yusuf Hamadoniy, Said Hamadoniy, Abduqodir G‘iloniy, Ahmad Yassaviy, 
Abdulholiq G‘ijduvoniy, Burhoniddin Marg‘inoniy, Najmiddin Kubro, Bahouddin Naqshband, Ali Qushchi kabi 
allomalarning ta’lim-tarbiyaga oid qarashlari ham ilmiy tadqiqotchilar e’tiborini talab etadi. Ushbu allomalar 
islom dunyosida “shayx ul-islom” darajasiga sazovor bo‘lgan, diniy-ma’naviy qadriyatlar rivojiga ulkan hissa 
qo‘shgan buyuk siymolardir.

XIX asr oxiri – XX asr boshlarida milliy uyg‘onish g‘oyalarini ilgari surgan jadid ma’rifatchilari – Mahmudxo‘ja 
Behbudiy, Munavvar qori Abdurashidxonov, Abdulla Avloniy, Fitrat, Cho‘lpon va boshqalarning pedagogik 
qarashlari ham tarbiya fani rivoji uchun muhim ilmiy manba hisoblanadi. Ularning pedagogik g‘oyalari hali to‘liq 
va tizimli ilmiy tahlildan o‘tkazilmaganligi ushbu yo‘nalishda yangi tadqiqotlar olib borish zaruratini ko‘rsatadi.

Mazkur holatlar Imom Abu Iso at-Termiziyning ilmiy va ma’naviy merosini “Tarbiya” fani nuqtayi nazaridan 
chuqur va kompleks tadqiq etish zaruratini yuzaga keltiradi.

MAVZUGA OID ADABIYOTLAR SHARHI
Mazkur tadqiqot doirasida Sharq mutafakkirlari va muhaddis allomalarning ilmiy merosi keng tahlil qilindi. 

Xususan, Alisher Navoiy, Abu Nasr Forobiy, Jaloliddin Rumiy asarlarida shaxsning ma’naviy kamoloti va axloqiy 
tarbiyasi masalalari chuqur yoritilgan. Islom Karimovning asarlarida milliy-ma’naviy qadriyatlarning jamiyat 
taraqqiyotidagi o‘rni asoslab berilgan. Shuningdek, Imom Abu Iso at-Termiziyning “Sahihi Termiziy” asari va 
unga oid tadqiqotlarda hadislarning tarbiyaviy ahamiyati yoritilgan. Zamonaviy ilmiy ishlarda esa hadis ilmi va 
pedagogika integratsiyasi dolzarb yo‘nalish sifatida talqin etilib, yosh avlod tarbiyasida uning muhim o‘rni e’tirof 
etilgan.

TADQIQOT METODOLOGIYASI
Mazkur tadqiqotda ilmiy izlanishning kompleks va tizimli yondashuviga tayangan holda bir qator nazariy 

hamda empirik metodlardan foydalanildi. Xususan, tarixiy-pedagogik tahlil metodi orqali islom sivilizatsiyasi 
doirasida shakllangan tarbiyaviy qarashlar, ularning rivojlanish bosqichlari hamda zamonaviy ta’lim-tarbiya 
tizimidagi o‘rni izchil o‘rganildi.

Manbashunoslik metodi asosida Imom Abu Iso at-Termiziyning “Sahihi Termiziy” asari, unga yozilgan 
klassik va zamonaviy sharhlar, shuningdek, hadis ilmi hamda islom pedagogikasiga oid ilmiy manbalar tahlil 
etildi.

Qiyosiy tahlil metodi yordamida hadislarda ifodalangan axloqiy-me’yoriy g‘oyalar bilan bugungi “Tarbiya” 
fanining mazmuni, maqsad va vazifalari o‘rtasidagi uzviylik hamda mushtarak jihatlar aniqlashtirildi.

Kontent-tahlil metodi orqali tanlab olingan hadislarning mazmuniy tuzilishi, tarbiyaviy yo‘nalishlari hamda 
shaxsning ma’naviy-axloqiy kamolotini shakllantirishdagi pedagogik imkoniyatlari tizimli ravishda o‘rganildi.

Shuningdek, induktiv metod asosida alohida hadislar va pedagogik qarashlardan umumiy nazariy xulo­
salar chiqarildi, deduktiv metod orqali esa umumiy ilmiy-nazariy qoidalar asosida aniq tarbiyaviy mezonlar va 
amaliy tavsiyalar ishlab chiqildi.

Tadqiqot jarayonida O‘zbekiston Respublikasining ta’lim va tarbiya sohasiga oid normativ-huquqiy hujjat­
lari, jumladan, “Ta’lim to‘g‘risida”gi Qonun hamda so‘nggi yillarda qabul qilingan konseptual hujjatlar tahlil qilinib, 
ularning tadqiqot mavzusi bilan uyg‘un jihatlari ilmiy asosda yoritildi.

TAHLIL VA NATIJALAR
Tadqiqot natijalariga ko‘ra, Imom Abu Iso at-Termiziyning hadislarida ilgari surilgan g‘oyalar quyidagi peda­

gogik yo‘nalishlarda muhim ahamiyat kasb etadi:

•	 shaxsda halollik, adolat, vijdon va mas’uliyat hissini shakllantirish;

•	 sog‘lom e’tiqod va diniy bag‘rikenglikni tarbiyalash;

•	 ilm olishga bo‘lgan ongli va mas’uliyatli munosabatni qaror toptirish;

•	 jamiyatda ijtimoiy barqarorlikni ta’minlovchi ma’naviy fazilatlarni rivojlantirish.

Shuningdek, Imom Abu Iso at-Termiziyning hadislarida ilgari surilgan axloqiy-ma’naviy g‘oyalar zamonaviy 
ta’lim-tarbiya tizimi, xususan, “Tarbiya” fanining maqsad va vazifalari bilan uzviy uyg‘unlikda namoyon bo‘ladi. 
Tadqiqot jarayonida tahlil qilingan hadislar shaxs kamolotini ta’minlashga yo‘naltirilgan bir qator muhim peda­
gogik yo‘nalishlarni o‘zida mujassam etgani aniqlandi.

Xususan, Imom at-Termiziy hadislarida halollik, adolat, vijdon va mas’uliyat kabi umuminsoniy fazilatlarning 
ustuvorligi ta’kidlanib, ushbu sifatlarni shakllantirish shaxsning axloqiy poydevorini mustahkamlashda muhim 
omil sifatida talqin etiladi. Bu esa yosh avlodda ijtimoiy mas’uliyatni anglash, jamiyat manfaatlariga befarq 
bo‘lmaslik hamda shaxsiy xulq-atvorni ongli ravishda boshqarish ko‘nikmalarini rivojlantirishga xizmat qiladi.

Tadqiqot natijalariga ko‘ra, hadislar mazmunida sog‘lom e’tiqod, ma’rifatli diniy dunyoqarash va diniy 
bag‘rikenglik g‘oyalari muhim o‘rin egallaydi. Mazkur jihatlar turli konfessiyalar va madaniyatlar vakillari o‘rta­
sida o‘zaro hurmat va hamjihatlikni mustahkamlashga xizmat qiladi hamda ijtimoiy barqarorlikni ta’minlashda 
samarali pedagogik vosita sifatida namoyon bo‘ladi.

Shuningdek, Imom at-Termiziyning hadislarida ilm olishga bo‘lgan ongli, mas’uliyatli va uzluksiz munosabat 
alohida qadriyat sifatida e’tirof etiladi. Ilmning axloqiy tarbiya bilan uyg‘un holda talqin etilishi o‘quvchilarda 
bilishga bo‘lgan ichki ehtiyojni shakllantirish, tanqidiy fikrlash hamda mustaqil qaror qabul qilish kompetensi­
yalarini rivojlantirishga xizmat qilishi aniqlandi.

Bundan tashqari, tadqiqot natijalari hadislar orqali jamiyatda ijtimoiy barqarorlikni ta’minlovchi ma’naviy 
fazilatlar, jumladan, mehr-oqibat, sabr-toqat, bag‘rikenglik va hamjihatlik g‘oyalarini shakllantirish imkoniyatlari 
mavjudligini ko‘rsatdi. Ushbu fazilatlar yosh avlodni barkamol shaxs sifatida tarbiyalashda, ularning fuqarolik 
pozitsiyasini mustahkamlashda hamda jamiyat taraqqiyotiga faol hissa qo‘sha oladigan inson sifatida kamol 
topishida muhim pedagogik asos bo‘lib xizmat qiladi.

Umuman olganda, olingan natijalar Imom Abu Iso at-Termiziyning hadislarini “Tarbiya” fanining mazmu­
niga integratsiya qilish, ta’lim jarayonida ma’naviy-axloqiy tarbiyani kuchaytirish hamda shaxs kamolotiga 
yo‘naltirilgan pedagogik yondashuvlarni takomillashtirish uchun mustahkam ilmiy asos yaratadi. Mazkur jihatlar 
“Tarbiya” fanining mazmunini boyitish hamda yosh avlodni barkamol shaxs etib tarbiyalashda muhim peda­
gogik asos bo‘lib xizmat qiladi.

Bugungi kunda O‘zbekiston Respublikasida diniy qadriyatlarga, e’tiqod erkinligiga hamda turli konfessi­
yalarga hurmat bilan munosabatda bo‘lish davlat siyosatining ustuvor yo‘nalishlaridan biri sifatida qaralmoqda. 
O‘zbekiston Respublikasi Konstitutsiyasining 35-moddasida vijdon erkinligi kafolatlanib, diniy qarashlarni 
majburan singdirishga yo‘l qo‘yilmasligi qat’iy belgilab qo‘yilgan. Ushbu konstitutsiyaviy me’yor jamiyatda diniy 
bag‘rikenglik, ijtimoiy barqarorlik hamda fuqarolik totuvligini ta’minlashda muhim huquqiy asos bo‘lib xizmat 
qiladi.

Mazkur tadqiqot natijalari shuni ko‘rsatadiki, Imom Abu Iso at-Termiziyning hadislarida ilgari surilgan tarbi­
yaviy g‘oyalar mazkur huquqiy-me’yoriy tamoyillar bilan mazmunan uyg‘unlik kasb etadi. Xususan, hadislar 
orqali targ‘ib etilgan adolat, halollik, vijdon, mas’uliyat, bag‘rikenglik hamda insonparvarlik g‘oyalari bugungi 
demokratik jamiyat talablariga to‘la mos keladi va yosh avlodning sog‘lom ma’naviy dunyoqarashini shakllan­
tirishga xizmat qiladi.

“Kadrlar tayyorlash milliy dasturi”da yosh avlodni ma’naviy-axloqiy tarbiyalash jarayonida milliy va umumin­
soniy qadriyatlarga tayanish, tarixiy meros hamda ma’rifiy an’analarni ta’lim mazmuniga izchil integratsiya 
qilish zarurligi alohida ta’kidlangan. Ushbu talablar Imom at-Termiziy hadislarida mujassam bo‘lgan tarbiyaviy 
konsepsiya bilan mushtarak bo‘lib, ularning ta’lim-tarbiya jarayonida qo‘llanilishi pedagogik samaradorlikni 
oshirishga xizmat qiladi.

Shuningdek, tadqiqot natijalarini zamonaviy pedagogik nazariyalar nuqtayi nazaridan tahlil qilish shuni 
ko‘rsatadiki, hadislar asosida shakllantiriladigan ma’naviy-axloqiy tarbiya modeli shaxsga yo‘naltirilgan ta’lim 
yondashuvi bilan hamohangdir. Mazkur yondashuv o‘quvchining individual ehtiyojlari, ichki dunyosi hamda 
axloqiy mas’uliyatini inobatga olgan holda tarbiyaviy ta’sirni kuchaytirishga xizmat qiladi.

Natijada, Imom Abu Iso at-Termiziyning hadislarini “Tarbiya” fani mazmuniga ilmiy asoslangan holda inte­
gratsiya qilish, bir tomondan, milliy-ma’naviy merosning uzluksizligini ta’minlasa, ikkinchi tomondan, yosh 
avlodda diniy bag‘rikenglik, fuqarolik mas’uliyati hamda ijtimoiy faollik kabi muhim kompetensiyalarni shakllan­
tirishga imkon yaratadi. Bu esa ta’lim-tarbiya tizimini takomillashtirishda hadis ilmi va islom pedagogik mero­
sining zamonaviy ahamiyatini yana bir bor tasdiqlaydi.

XULOSA VA TAKLIFLAR
Xulosa qilib aytganda, Imom Abu Iso at-Termiziyning ilmiy va ma’naviy merosi “Tarbiya” fanining nazariy-

metodologik asoslarini boyitishda muhim manba hisoblanadi. Tadqiqot natijalari shuni ko‘rsatdiki, uning hadis­
larida ifodalangan axloqiy va ma’naviy g‘oyalar shaxs kamoloti, ijtimoiy mas’uliyat hamda diniy bag‘rikenglikni 
shakllantirishda muhim pedagogik imkoniyatlar yaratadi.

Ushbu merosni ta’lim-tarbiya jarayoniga tizimli ravishda integratsiya qilish yosh avlodni ma’naviy barkamol, 
e’tiqodli hamda jamiyatga foydali shaxs sifatida tarbiyalashga xizmat qiladi. Shuningdek, Imom at-Termiziyning 
merosi ta’lim mazmunini boyitish, yoshlar ongini sog‘lom va axloqiy qadriyatlarga yo‘naltirish hamda ularni bilim 
olishga va ilmiy izlanishga rag‘batlantirish imkonini beradi.

Hadislar orqali targ‘ib etilgan adolat, halollik, vijdon, mas’uliyat va bag‘rikenglik kabi fazilatlar nafaqat 
shaxsiy axloqni, balki ijtimoiy barqarorlik hamda jamiyat taraqqiyotini ta’minlashga ham xizmat qiladi. Bundan 
tashqari, ushbu ilmiy merosni zamonaviy pedagogik yondashuvlar bilan uyg‘unlashtirish ta’lim jarayonida milliy-
ma’naviy qadriyatlar va umumjahon etika tamoyillarini integratsiya qilish imkonini beradi.

Shu orqali yosh avlodda insonparvarlik, madaniy bag‘rikenglik hamda fuqarolik mas’uliyati kabi muhim 
kompetensiyalar shakllanadi. Natijada, Imom at-Termiziyning hadislari nafaqat tarixiy va diniy meros sifatida, 
balki zamonaviy “Tarbiya” fanining ilmiy-pedagogik paradigmasi doirasida amaliy ahamiyat kasb etadi.

Umuman olganda, tadqiqot shuni ko‘rsatadiki, Imom Abu Iso at-Termiziyning pedagogik g‘oyalari yosh 
avlodni axloqiy-ruhiy jihatdan barqaror hamda jamiyatga foydali shaxs sifatida tarbiyalashda mustahkam 
ilmiy asos bo‘lib xizmat qiladi. Bu esa mamlakatimizda ma’naviy-axloqiy tarbiya sifatini oshirish hamda milliy-
ma’naviy merosni asrab-avaylashda muhim ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


